             Зурлар торкемендэ  шигырь  кичәсе  
Тәрбияче  Алимова Резида Решитовна  эзерлэде 

  Тема        Исәнмесез , кошкайлар !
Зал бәйрәмчә бизәлгән . Электрон тактада безнен якларда кышлаучы күчмә кошларның рэсемнэре  куелган .  Тирәк , каен ботакларына сыерчык оялары , җимлекләр эленгән.Стенага яз . кошлар темасына ясалган балалар рәсемнәреннән күргәзмә  оештырылган. 

Залда “Яз” турында матур музыка яңгырый . Балар музыка астында залга керәләр . 

Алып баручы Кышның салкын бураннары үтә

                       Менә кабат җиргә язлар җитә

                       Таллар бөре ача, кояш көлә

                       Язгы кошлар җиргә тавыш бирә

.( Магнитафон тасмасында кошлар тавышы бирелә)

1 бала     Ачылды ак калын юрган 

                Исте апрель җилләре.
                 Кошлар кайта сагындырган 

                Туган – үскән җирләрне.

2 бала    Көннәрен юлда үткәреп

               Куанышып очалар .

               Канатларын күтәреп

               Яз китерә ич алар .

( Кошлар очып керәләр ) 

 Балар белән кошлар бергә “Яз җитә” җырын җырлыйлар 

Кара карга  Килдек, килдек очып ерак җирдән.

                    Куркмыйча ачы , салкын җилдән

                    Яз хәбәрен сезгә китердек без,

                     Гафу дуслар . озак көттердек без.

                     Хәзер менә оя ясап . тизрәк

                     Бала – чага үрчетергә кирәк.

Алып баручы  Чу туктагыз,тыныгыз.

                         Бу бит таныш моңыбыз

                         Кем ул анда сызгыра?

                        Өздерепме, өздерә,

                      Ерак түгел , якында,

                      Әнә теге тирәктә,

                      Бу бит таныш сыерчык , 
                       Сыерчыгым очып чык!

(Сыерчыклар очып чыгалар )

Сыерчык Ерак – ераклардан канат кагып,
                 Диңгезләрне гизеп арып талып, 

                 Ә үзегез ничек кышладыгыз?

                Салкын булмадымы кышларыгыз ?

Песнәк Бик ямансу булды кышлар,

            Сездән башка, якын дуслар 

            Эмма без дә тик ятмадык

            Урманнарны , бакчаларны 

            Кош- кортлардан сакладык.

Кызылтүш Безнең дуслар балалар ,

                   Безне кунак иттеләр.
                   Җимлек ясап элделәр,

                   Тәмле җимләр сиптеләр.

( Яңа кошлар очып керәләр .)-  Әйтегезче балалар  беләсезме сез безне ?

Тургай Кырлар өстеннән очам

           Күлдән иелеп су эчэм

           Сайравым белән – җырларга,

           Шигырь юлына күчәм

( Тургай тавышы магнитафон тасмасында ишетелә0

Чебенче  Чебен – черки ашыйм мин

                 Чисталыкны яклыйм мин

                Кешеләрне бизгәк дигән

                Авырудан аклыйм мин .

( Чебенче тавышын тыңлыйлар)

Сандугач Төскә – биткә бәхәссез,

    Гап – гади кош мин үзем

Тавышымны тыңлап кара 

Кемлегемне белерсең .

Карлыгач Койрык озын , ак түшем,

                Кыска томшык мин үзем

                Соңга калып киләм мин

               Чебен – черкиләр  чүплим,

                Үз эшемне беләм мин.

( Карлыгач тавышын тыңлыйлар )

Шәүлегән Мин шәүлегән дигән кош

                 Соры канат . соры түш.

( Шәүлегән тавышын тыңлау)

 Күке Бала чыгармыйсың диеп.

        Гаеплисез мин беләм.

        Йонлач кортларны аулыйм мин ,

        Мактаулы шуның белән .

(Күке тавышын тыңлыйлар)

Балалар Әйтегезче , кошкайлар . 

               Сез кайларда булдыгыз?

               Әйтегезче кошкайлар 

              Нинди илләр күрдегез?

Кошлар Ерак . ерак илләрдә

             Бик кызу җәйләр.

             Йөриләр анда маймыллар

            Hәм зур- зур филләр.

Балалар Ничек яшәдегез соң?

              Сез чит илләрдә?

              Бар идеме сон анда

              Дус ишләр дә?

Кошлар Без сагындык авылны . 

     Көмеш сулы чишмәне 

    Зифа буйлы каенны,

    Монда калган дусларны .

   Сез безнең ояларны туздырмагыз,
   Безне саклыгыз!

Балалар  Юк тимибез без сезгә

                Сезнең матур сайравыгыз

                Нур сибә безнең җиргә.

(Магнитафон тасмасында торналар тавышы ишетелә)

Алып баручы Торыйк, торыйк , торыйк дип,

                        Кайда оя корыйк дип ,

                        Туган җирдә торыйк дип ,

                       Аваз салып ерактан ,

                       Сазларга,кырларга 

                       Очып килә торналар .

Бала Без шат сезгә кошкайлар !

         Сез киләсен белдек без.

        Агачларга матур, матур

         Өйләр ясап элдек без

         Хәзнр инде сайрашыгыз

         Оялар сайлашыгыз

         Җиләк – җимеш бакчасында 

         Күберәк кайнашыгыз!

Алып баручы Әйдәгез әле балалар кошлар турында шигырьлар сөйлик.

“Кара карга “– Әминә Бикчантаева

“Кошлар турында” – Әнәс Кәри 

“Уңган сыерчык”- Хәй Вахит 
Алып баручы Кошлар турында без әле җырлар да беләбез ,

(Кошлар турында җырлар җырлана)-“ Сыерчык җыры “

                                                                “Ун чыпчык “

Алып баручы Балар без сезнең белән шигырьлар  сөйләдек , җырлар җырладык бик тә күңелле булды . Хәзер инде хушлашырга вакыт җитте . Рәхмәт сезгә кошкайлар , безгә язны алып килдегез. 

Кошлар Саубуллашмыйк, очрашырбыз

             Урманнарда, кырларда,

            Бакчаларда күлләрдә.

Рәхмәт ,дуслар ,ялар hәм

Җимлекләр элгән өчен

Бурычлы булып калмабыз

Сайрарбыз иртә- кичен.
Бакчаларны . басуларны 

Җырга , моңга урарбыз.

Зарарлы бөҗәкләр белән 

Балаларны сыйларбыз

Ә хәзергә хушыгыз,

Безнең дә күп эшебез .

 ( Кошлар китәләр . балалар аларны кул болгатып  озатып калалар )

